Монгол Улсын Их Хурлын 2015 оны намрын ээлжит чуулганы 

Төсвийн байнгын хорооны 12 дугаар сарын 25-ны өдөр 
/Баасан гараг/-ийн хуралдааны гар тэмдэглэл
  

           Төсвийн байнгын хорооны дарга Ч.Улаан ирц, хэлэлцэх асуудлын дарааллыг танилцуулж, хуралдааныг даргалав. 
           Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 15 цаг 52 минутад  Төрийн ордны “А” танхимд эхлэв. 
 
           Чөлөөтэй: Д.Ганхуяг, Б.Наранхүү;
           Тасалсан: Р.Амаржаргал, Н.Батбаяр, Ц.Даваасүрэн, Ц.Оюунбаатар, Д.Сумъяабазар, Ч.Хүрэлбаатар, Ж.Эрдэнэбат.

Нэг. Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төсөл /Засгийн газар 2015.12.23-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хүнс, хөдөө аж ахуйн сайд Р.Бурмаа,  Хүнс, хөдөө аж ахуйн яамны төрийн нарийн бичгийн дарга Н.Ариунболд, мөн яамны Газар тариалангийн бодлогын хэрэгжилтийг зохицуулах газрын дарга Ц.Болорчулуун нар оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, референт Г.Нарантуяа нар байлцав.

Улсын Их Хурлын гишүүдээс асуулт, санал гараагүй болно.


Улсын Их Хурлын гишүүн Д.Эрдэнэбат хуулиудын төслийг анхны хэлэлцүүлгээр нь батлах горимын санал гаргав.

Ч.Улаан: -1.Улсын Их Хурлын гишүүн Д.Эрдэнэбатын гаргасан горимын саналыг дэмжье гэсэн санал хураалт явуулъя. 

Зөвшөөрсөн:               10
           Татгалзсан:                   0
           Бүгд:                            10
           100 хувийн саналаар горимын санал дэмжигдлээ.

2.Горимын санал дэмжигдсэн тул Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулиудын төслүүдийг анхны хэлэлцүүлгээр нь баталъя гэсэн санал  хураалт явуулъя. 

Зөвшөөрсөн:                 8
           Татгалзсан:                   2
           Бүгд:                            10
           80.0 хувийн саналаар дэмжигдлээ.


Байнгын хорооноос гаргасан санал, дүгнэлтийг Улсын Их Хурлын гишүүн Л.Эрдэнэчимэг Улсын Их Хурлын чуулганы нэгдсэн хуралдаанд танилцуулахаар тогтов.


Хуралдаан 7 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 15 цаг 59 минутад өндөрлөв.
 
            Тэмдэглэлтэй танилцсан:
            ТӨСВИЙН БАЙНГЫН 
            ХОРООНЫ ДАРГА                                                             Ч.УЛААН
 
            Тэмдэглэл хөтөлсөн:
            ПРОТОКОЛЫН АЛБАНЫ 
            ШИНЖЭЭЧ                                                                          М.НОМИНДУЛАМ
 

 
МОНГОЛ УЛСЫН ИХ ХУРЛЫН 2015 ОНЫ НАМРЫН ЭЭЛЖИТ ЧУУЛГАНЫ

ТӨСВИЙН БАЙНГЫН ХОРООНЫ 12 ДУГААР САРЫН 25-НЫ 

ӨДӨР /БААСАН ГАРАГ/-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Ч.Улаан: -Болох уу? Ирцэд орсон гишүүдийг Эрдэнэчимэг гишүүнийг яагаад шоовдорлоод хол суулгав? Байнгын хорооны даргыг нааш нь уриарай. Зүүний магнайг тэргүүлэх юм уу, барууны магнайг тэргүүлэх юм уу нэг газар нь. Хэн хэний карт байгаа юм бэ? Тэр хоёр орж ирсэн байгаа. Байнгын хороонд шинээр орсон гишүүн ядаж анхныхаа хуралд хүндэтгэлтэйгээр суухгүй юм байх даа. Камара шиг юм болох нь шив дээ. Ничихгүй гээд байхад нь нич гээд хөлгийн бүхээгт чирч аваачаад амь насыг нь бүрэлгэн сүйтгэв гэдэг шиг уг нь би шинэ гишүүнээ хүндэтгэлтэй хүлээж авах гэсэн юм. Дөрөвхөн байгаад байдаг. Ирцэд орсон гишүүдээс ядаж хоёр  хүн ороод ирээч. Явж болж байна уу Тамгынхан? Болдоо даргаа явлаа шүү. Хурлаа явуулж болж байна уу? Сүүлд нь олон юм яриад байх вий гэж болгоомжлоод байгаа шүү дээ. Ирцэд орсон гишүүдийг танилцуулъя. Батцогт гишүүн, Санжмятав  гишүүн, Болор сайд, Улаан миний бие, Д.Дэмбэрэл гишүүн, Чойжилсүрэн гишүүн байгаа юм уу? Зоригт сайд, Д.Эрдэнэбат сайд, Оюунхорол гишүүн, Эрдэнэчимэг гишүүн нар ирсэн байна. Жагсаалтаар ирц хангалттай байна. Чимгээ гишүүн энд байна уу? Хурлаа нээлээ. Өнөөдрийн хурлаар нэг асуудал байгаа. Гаалийн албан татвараас чөлөөлөх, Нэмэгдсэн өртгийн албан татвараас чөлөөлөх тухай хуулийн төслийн анхны хэлэлцүүлгийг хийнэ. 

Хэлэлцэх асуудал дээр өөр саналтай гишүүд байна уу? Ирсэн болоод ирээгүй гишүүдэд алга байна. Асуудлаа хэлэлцэж эхэлье. 

Нэг. Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төсөл /Засгийн газар 2015.12.23-ны өдөр өргөн мэдүүлсэн, анхны хэлэлцүүлэг/

Анхны хэлэлцүүлэг ажлын хэсгийн бүрэлдэхүүнд ажлын хэсэг нь ядаж байхад алга байна шүү дээ. Бурмаа сайд, Ариунболд, өөрөө хэн бэ? Болорчулуун Хөдөө аж ахуйн яамны ядаж ажлын хэсгийнхэн ирж болдоггүй юм байх даа. Татвар чөлөөлөх гээд үрийн буудай. Асууж тодруулах асуулттай гишүүд байна уу? Асуулт асуух гишүүн алга байна. Зарчмын зөрүүтэй саналтай гишүүд, санал хэлэх гишүүн байна уу? Саналаа томьёолж ирүүлсэн гишүүн одоогоор алга байна. Зарчмын зөрүүтэй саналтай гишүүд алга байна. Горимын санал гаргая Эрдэнэбат сайд.

Д.Эрдэнэбат: -Анхдугаар хэлэлцүүлэг дээр зарчмын зөрүүтэй санал гараагүй учраас шууд анхны хэлэлцүүлгээр нь Их Хуралд оруулж батлуулах саналыг оруулж байна. 

Ч.Улаан: -Горимын санал гарлаа. Горимын саналаар санал хураая. Горимын саналыг дэмжье гэдгээр санал хураая. Амжиж дарахыг бодоорой гишүүд минь. Та нар ч мөн холиож байна, би ч мөн гурилдаж байна бодит байдал бол. 10 гишүүн оролцож арай хэтрүүлчихсэн байна. 10 гишүүн оролцож, 11 гишүүн дэмжсэн байна. 100 хувийн саналаар горимын санал дэмжигдэж байна. Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүдийг анхдугаар хэлэлцүүлгийг дэмжье гэдэг санал хураалт явуулъя, батлуулъя гэж. 

Санал хураалтад 10 гишүүн оролцож, 8 гишүүн дэмжиж, анхны хэлэлцүүлгээр батлуулах санал дэмжигдсэн байна. 

Хуулийн төслүүдийн анхны хэлэлцүүлэг явуулсан талаар Байнгын хорооноос санал, дүгнэлт гарна. Санал, дүгнэлтийг Улсын Их Хурлын чуулганд саналаараа танилцуулах хүн дан дээлтэйгээр нь Эрдэнэчимэгийг л томилъё доо. Бас давхар дээлтэй, нэг хантаазтай. Эрдэнэчимэг гишүүн танилцуулъя. 

Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүдийг анхны хэлэлцүүлгийг хэлэлцэж дууслаа. Дунших нь удаан болохоос хуралдах  нь хурдан байгаа биз. Баярлалаа гишүүдэд.

Дууны бичлэгээс буулгасан:

ПРОТОКОЛЫН АЛБАНЫ

ШИНЖЭЭЧ 
                                                      М.НОМИНДУЛАМ

